
Hanohano Kawaikini 
 

Hanohano Kawaikini kaha i ka mālie, 

Kupukupu i luna nā pae mauna o Alakaʻi, 

ʻO ia ke kilohana i ka noe o Hauaʻiliki, 

I kū mauna līhau o Kahelekuakāne, 

A ka ua pehi pua hīnano e hoʻomū maila, 

Ke nānā aku i ka maka o ke koʻolau pua i ka nahele, 

E ʻalawa mālie ana ma ka peʻa hala o Lūʻia, 

Hiehie ke nānā iho iā Hīhīmanu, 

ʻO ka lupalupa o ka palai hiwa— ē — 

He nani—he uʻi ia nei lā. 
  

Hiehie Kalalea i ka ua o Kaʻawakō 

Kulukulu ana i ke kula loa aʻo Puhi 

Hīpuʻu ʻia e ke Alaʻoli lau kukui o Hulāʻia 

He wehi ia no nā kupa me nā malihini 

I kiʻekiʻe Hāʻupu a haʻahaʻa Keōlewa 

E piʻi a kena i ka wai aʻo Kemamo 

He nani - he uʻi ia nei lā ē 


